
ئافرەتانی عێراق چۆن خۆیان بۆ پاڵەوانیەتی     وڵاتانی عەرەب بۆ تۆپی پێ ئامادەكردووە

یاریزانانی بۆكسینگ پێویستیان بە پاڵپشتی كردنە

وا بڕیارە ئەمڕۆ دووشەممە لە وڵاتی بەحرێن 
پاڵەوانیەتی عەرەب بۆ یاری تۆپی پێی لەسەر 
ئاس������تی ئافرەتان دەس������ت پێبكات، كە ئەمە 
یەك������ەم پاڵەوانیەتیە لەس������ەر وڵاتانی عەرەبی 
ئەنجام دەدرێت بەسەرپەرش������تی یەكێتی تۆپی 
پێی ئەڵمانی������ا، كە براوەی ئ������ەم پاڵەوانیەتیە 
دەچێتە وڵاتی ئەڵمانیا بۆ ئەوەی ماوەی دوو 
مانگ لەگەڵ هەڵبژاردەی ئافرەتانی ئەڵمانیا 
مەش������ق بكەن، ك������ە ئ������ەم هەڵبژاردەیە یەكێك 
لەبەهێزتری������ن هەڵبژاردەكانی جیهانە لەس������ەر 
ئاس������تی تۆپی پێی ئافرەتان، لە پاڵەوانیەتی 
عەرەبی 8 هەڵبژاردە بەشداری دەكەن و بەسەر 
دوو كۆمەڵە دابەش������كراون لە كۆمەڵەی یەكەم 
هەریەكە لە هەڵبژاردەكانی میس������ر و ئوردن و 
عێراق و فەڵەس������تین یاری دەكەن و كۆمەڵەی 
ل������ە  هەریەك������ە  دووەم 

هەڵبژاردەكان������ی قەتەر و بەحرێن و س������وریا و 
لوبنان یاری دەكەن.

بۆ ئەم مەبەس������تە یەكێت������ی تۆپی پێی عێراق 
بڕیاری دا ب������ۆ یەكەم جار لەمێژووی عێراقدا 
هەڵبژاردەیەكی تۆپی پێی بۆ ئافرەتان دروست 
بكات، كە یاری لەس������ەر یاریگ������ەی گەورە 
بكەن، ئ������ەم هەڵبژاردەیە زۆربەی یاریزانەكانی 
و راهێنەرەكەی كوردن، بۆ ئەمە مەبستە پێش 
سەفەركردنیان بۆ وڵاتی بەحرێن، ئۆردوگایەكی 
مەشقیان لەشاری هەولێر ئەنجام دا، كە ماوەی 
10 رۆژی خایان������د، بە پێویس������تمان زانی لە 

نزیكەوە ئەم راپۆرتە ئامادە بكەین.
سەرەتا راهێنەری هەڵبژاردەی ئافرەتانی عێراق 
س������ەلام عومەر، كە لە هەمان كاتدا راهێنەری 
ئافرەتان������ی یانەی دهۆكیش������ە وتی: ماوەیەك 
پێش ئێس������تا یانەی دهۆك لەس������ەر ئاس������تی 
ئافرەتان بەش������دارییان ل������ە پاڵەوانیەتی گۆتا 
كرد، كە لە وڵاتی س������وید 
ئەنجامدرا، كاتێك ئەم 

هەڵبژاردەیە دامەزرا سەرەتا گشت یاریزانەكانی 
ك������ورد بوون دوات������ر چەن������د یاریزانێكی تر لە 
شارەكانی بەغدا و موسڵ و حلە پێوەندییان بەم 
هەڵبژاردەیە كرد، تەمەنی یاریزانەكان بچووكن، 
ئێمە بچووكترین هەڵبژاردەین لەم پاڵەوانیەتیە، 
پەنا بەخوا دەتوانین لەم پاڵەوانیەتیە ئاستێكی 
باش پێش������كەش بكەین و هەڵبژاردەیەكی باش 
بۆ دواڕۆژ دروس������ت بكەین، لەم هەڵبژاردەیە 
یاریزانێكی عێراقی، كە لە خولی سوریا وەكو 
یاریزانی پیش������گەر یاری دەكات و هەروەها وا 
بڕیاربوو دوو یاریزانی كورد، كە نیش������تەجێی 
س������ویدن پێوەندی بەم هەڵبژاردەیە بكەن، بەڵام 

تا ئێستا پێوەندییان پێوە نەكردوین.
یاریزانی  یاری������زان ڤاڵانتیەنە عوم������ەر  دواتر 
هەڵبژاردەی عێراق، كە خەڵكی شاری موسڵە و 
لە دایكبووی ساڵی 1995ـە وتی: ئێمە بەباشی 
خۆمان بۆ ئ������ەم پاڵەوانیەتیە ئامادەكردووە بۆ 

ئەنجامێكی  بتوانین  ئەوەی 

ئافرەتانی عێراق چۆن خۆیان بۆ پاڵەوانیەتی     وڵاتانی عەرەب بۆ تۆپی پێ ئامادەكردووە
باش بە دەس������تبهێنین، ئەوەی راستی بێت ئێمە 
یاریمان  یاریگەی بچووكراوە  لەس������ەر  هەردەم 
كردووە و ئەمە یەكەم جارە لە یاریگەی گەورە 
یاری دەكەین و هەموو شتێكمان بۆ دابین كراوە 

و هیچ گرفتێكمان نییە.
دواتر یاریزانی پیشگەر سجی كەمال یاریزانی 
یانەی محافزە لە سوریا و لە دایكبووی 1987 
وتی: ئێمە بە باشی خۆمان بۆ ئەم پاڵەوانیەتیە 
ئامادە ك������ردووە و هەوڵ دەدی������ن بتوانین لەم 
پاڵەوانیەتی������ە ئەنجامێك������ی باش بە دەس������ت 
بهێنین، هەرچەندە هەڵبژاردە بەش������داربووەكانی 
ئ������ەم پاڵەوانیەتیە زۆر بەهێ������زن و ماوەیەكی 
زۆرە لە یاریگە گەورەكان یاری دەكەن، بەڵام 
یاریزانەكانی ئێم������ە بە تەمەن بچووكن دەتوانم 

بڵێم ئەمە هەڵبژاردەی دواڕۆژە.
پاش������ان رۆژین س������ەعید س������ەرحان یاریزانی 

هەڵبژاردەی عێراق و یانەی دهۆك لەدایكبووی 
1995 وتی: جێگەی ش������انازییە بۆ ئێمە، كە 
زۆرب������ەی یاریزانەكانی هەڵب������ژاردەی عێراق 
ك������وردن، من وەكو یاریزانێك������ی یانەی دهۆك 
بەش������داریم لە پاڵەوانیەتی گۆتای نێودەوڵەتی 
ك������رد، كە لە وڵاتی س������وید بەڕێوەچوو، بۆیە 
ش������ارەزاییەكی تەواوم لە یاریكردنی یاریگەی 
گ������ەورە هەیە و هیچ كێش������ەیەكمان نییە و لە 
ماڵەوە دایك و باوكم پشتگیریەكی زۆرم دەكەن 
و هانم دەدەن بۆ ئ������ەوەی لەگەڵ هەڵبژاردەی 

عێراق ئاستێكی بەرز پێشكەش بكەم.
دواتر گۆڵچی هەڵب������ژاردەی عێراق و یانەی 
دهۆك مان عەبدولسەلام لە دایكبووی 1989 
وتی: ئەوەی راستی بێت ئێمەبە باشی خۆمان 
ئامادە نەكردووە، چونكە ئۆردوگایەكە 7 رۆژ 

بوو، ئەمەش كاتێكی زۆر 

كەمە و ئەم������ە یەكەمجارە یاری لە یاریگەی 
گ������ەورە بكەم و پەنا بەخ������وا هەوڵ دەدەین لەم 
پاڵەوانیەتیە ئاستێكی بەرز پێشكەش بكەین و 
ئەنجامەكانمان باش بێت و هیچ كێش������ەیەكمان 

نییە.
لە كۆتاییدا زینە جەمیل یاریزانی هەڵبژاردەی 
عێ������راق و یانەی دهۆك لە دایكبووی س������اڵی 
1990 و ناسراوە بە زیزۆ وتی: ئەوەی راستی 
بێت ب������اش خۆمان ئامادە نەك������ردووە، چونكە 
م������اوەی ئۆردوگایەك������ە زۆر كەمبوو لەگەڵ 
ئەوەش������دا ئەمە نابێتە بەربەست بۆ ئەوەی لەم 
پاڵەوانیەتیە ئاس������تێكی بەرز پێشكەش بكەین، 
یاخود ئەنجامی باش بە دەستبهێنین، پەنا بەخوا 
لەم پاڵەوانیەتیە س������وودێكی باش وەردەگرین و 

ئەم هەڵبژاردەیە هەڵبژاردەی دواڕۆژە.

جێلاب ریالچی یاریزانی بالەی یانەی سۆران

* ئاستی یاری بالەی كچان لەكوردستان چۆن دەبینی؟
- ئەمساڵ واهەست دەكەم یاری بالە بەرەو پێش چووە و یانەكانیش لەچاو ساڵانی تر زیاتر گرنگی بەیاری بالە دەدەن.

* بەبۆچوونی تۆ چی بكرێت باشە بۆبەرەو پێشچوونی ئەم یارییە؟
- بۆئافرەتانی كوردس������تان ئەگەر هەر ش������تێك بكرێت هێش������تا كەمە، چونكە ئافرەتان لەزۆر شت 

دوورخراونەتەوە، بۆیە پێویستە زیاتر پشتگیری ئافرەتان بكرێت.
* كێشەو گرفتان چییە لەم یارییە؟

- كێش������ەو گرفتەكانمان نەبوونی هۆڵێكی داخراوە لەسۆران، زۆرجار لەرواندز خۆمان ئامادە 
دەكەین بۆخولەكان.

* لەدەڤەری سۆران ئافرەت رێگری لێدەكرێـت لە وەرزشكردن؟
-رێگری هەیە لەناو هەموو كۆمەڵگەیەك، بەڵام بەم ش������ێوەیە نییە ش������ایەنی باسكردن بێـت، 

چونكە كچان وەرزش دەكەن. 
*داواكاریت چییە لەلایەنی بەرپرس؟

- بەهیوای ئەوەم بتوانن لە ئێستا زیاتر پشتگیری كچان بكەن.
*ساڵانە كردنەوەی یەك پاڵەوانەتی بۆئێوەی كچان كەم نییە؟

-خولێك كەمە، ئەگەر ماوەی خولەكان درێژتر بكرێتەوە، زۆر باشترە بۆئەوەی 
ئێمەش خۆمان بسەلمێنین.

*راگەیاندنەكان وەكو پێویست گرنگیان بە ئێوە داوە؟
- تا ئێستا باشە، بەڵام بەشێوەیەكی بەرچاو نییە. 

*هیواو ئاواتت وەكو یاریزانێك؟
-بتوانم بگمە لوتكەی كچانی كوردستان.

*دەستەی كارگێڕی یانەكەتان چۆن هاوكاریتان دەكەن؟
-هاوكاری باشمان دەكەن.

*پەیامت چیە بۆئەو خێزانانەی كە رێگری لە كچە 
كانیان دەكەن لەوەرزش كردنیان؟

-هیوا دارم ئارەزووی كچەكانیان زەوت نەكەن، 
بەڵكو پشتگیریان بكەن. 

*چ������ی بەو كچان������ە دەڵێی ك������ە وەرزش 
ناكەن؟

-هیوادارم ئەوانیش بەخۆیان دا بچنەوە و 
بگەڕێنەوە ناو وەرزش، چونكە بۆ لەش 

زۆر بەسوودە.

بۆ ئافرەتانی كوردستان هەرچی 
بكرێت هێشتا كەمە

لەدایكب������ووی س������اڵی1991ـه‌ و یەكێكە لەیاریزانە بەتواناكانی یاری بالە، ئاس������تێكی بەرزی لە یاریكردندا لە 
پاڵەوانەتی خولی ش������یاندنی یانە پلە یەكەكانی كوردس������تان پێشكەش كرد، ماوەی چەند ساڵێكە لەگەڵ یانەی 

سۆران وەكو یاریزان بەشداری لەچەندین پاڵەوانەتی كردووە، ئێمەش ئەم دیمانەیەمان لەگەڵی ئەنجامدا.

خەندە كامل یاریزانی بالەی یانەی سیروانی شارەزوور

*ئاستی یاری بالەی كچان لەكوردستان چۆن دەبینی؟
-ئاس������تێكی زۆر بەرزی هەیە لە كوردس������تان، لە هەڵەبجەش گرنگی باشی پێدەدرێت لەچاو ناوچەكانی تر. یانەكەشمان زۆر گرنگی بەم یارییە دەدات 

بە تایبەتی بۆكچان.
*بە بۆچوونی تۆ چی بكرێت باشە بۆ بەرەوپێشچوونی ئەم یارییە؟

-بەهیواین یانەكان بتوانن یاری بالەی كچان گرنگی باش������ی پێبدەن بۆئەوەی كچان زیاتر روو 
لەم یارییە بكەن و هۆلی تایبەت بە كچان درووس������ت بكرێ������ت بۆئەوەی كچان ئارەزووەكانیان 

تێدا بەدی بهێنن.
* كێشەو گرفتان چییە لەم یارییە؟

-كێشەو گرفتەكانمان نەبوونی هۆڵێكی داخراوە، ئێمە لە سەر یاریگای تارتان مەشق دەكەین 
لەبەر تیش������كی خۆر، ئەوەش كاریگەری دەبێت لەس������ەر ئاس������تمان، ئێمە بۆخولی كوردستان 
بە ت������ەواوی نەهاتووین بۆیارییەكان، ئەگەر نا هیچ تیپێ������ك ناتوانێ ركابەری لەگەڵ ئێمە 

بكات.
*راستە ژمارەیەك لە یاریزانەكانتان نەهاتوون بۆخولی كوردستان؟

-بەڵێ راستە، چونكە لەلایەن خانەوادەكانیان رێگریان لێكرا بەوەی بێنە پاڵەوانەتیەكە.
*داواكاریت چییە لەلایەنی بەرپرس؟

- بەردەوام پش������تگیری یاریزانانی كچ بكەن بۆئەوەی كچیش پێگەیەكی باش 
درووست بكات و لەم یارییە پێداویستیەكانمان بۆجێ بەجێ بكەن.

*ساڵانە كردنەوەی یەك پاڵەوانەتی بۆئێوەی كچان كەم نییە؟
-زۆر كەمە، یەك س������اڵ بۆیەك خول. هیوادارین خولەكان ماوەیان زیاتر 

بێت بە دوو قۆناغ بێت باشترە چەند مانگێك بخایەنێ.
* راگەیاندنەكان وەكو پێویست گرنگیان بە ئێوە داوە؟

-بۆئێمەی كچان وەكو پێویست نەبووینە. 
*هیواو ئاواتت وەكو یاریزانێك؟

-بتوانم خۆم لە لوتكەی كچانی كوردس������تان ببینمەوە و ركابەری 
كچانی تر بكەم.

*دەستەی كارگێڕی یانەكەتان چۆن هاوكاریتان دەكەن؟
-كەمتەرخەمیان نەكردووە.

*پەیامت چیە بۆئەو خێزانانەی كە رێگری لە كچەكانیان دەكەن 
لەوەرزش كردنیان؟

-هیوادارم خانەوادەكان رێگری لە كچانەكانیان نەكەن بە پێچەوانەوە 
هاوكاریان بكەن.

*چی بەو كچانە دەڵێی كە وەرزش ناكەن؟
-وەرزش باشترین هاوڕێیە بۆ مرۆڤ و لە هەموو شتێك دەتپارێزێ. 

*چیت ماوە لە كۆتاییدا بۆ گۆڤاری گوڵان؟
- سوپاس������ی گۆڤاری گوڵان دەكەم بۆ بەس������ەركردنەوەی كچانی یانەی سیروانی 

شارەزوور.

هیچ تیپێك ناتوانێ ركابەری
 لەگەڵ ئێمە بكات

لەدایكبووی س������اڵی1990ی قەزای هەڵەبجەی ش������ەهیدە، یەكێكە لە یاریزانە بەتواناكانی یاری بالە و خاوەن ئاستێكی 
بەرزە لە یاری كردندا لە پاڵەوانەتی خولی ش������یاندنی یانە پلە یەكەكانی كوردستانی توانی سەرنجی زۆربەی یانەكانی 

كوردستان و جەماوەری وەرزش دۆست بۆخۆی رابكێشێ، ئێمەش ئەم دیمانەیەمان لەگەڵی ئەنجامدا.

فۆزنیاكی هاتە پێشەنگی یەكێتی یاریزانانە پیشەگەرەكانی تێنسی سەر زەوی

سێشەممە و چوارشەممە یارییەكانی خولی یانە پاڵەوانەكانی ئەوروپا ئەنجام دەدرێت

یاریزانی تێنسی سەر زەوی دانیماركی كارۆلین فۆزنیاكی تەمەن 20 ساڵ بووە یەكەمین دانیماركی لەمێژووی یاری 
تێنسدا یبێتە پێشەنگی یەكێتی یاریزانانە پیشەگەرەكانی تێنسی سەر زەوی، دوای ئەوەی توانی پاڵەوانیەتی پەكین 
نێودەوڵەتی بەدەست بهێنێت، كە لەیاری كۆتایی لە كچە یاریزانی رووسی ڤیرا زفۆنارێفا بباتەوە بە ئەنجامی 2 گێم 

بەرانبەر یەك گێم.
هەفتەی رابردوو فۆزنیاكی توانی پاڵەوانیەتی تۆكیۆی نێودەوڵەتی بە دەست بهێنێت، فۆزنیاكی لە وەرزی ئەمساڵدا 

شەش پاڵەوانیەتی نێودەوڵەتی بە دەستهێناو و لە سەرەتای دەستپێكردنی یاری تێنسی سەر زەوی تا ئێستا 12 
پاڵەوانیەتی بە دەستهێناوە.

وا بڕیارە رۆژانی سێەش������ممە و چوارشممە 
قۆناغی  س������ێیەمی  جەولەی  یارییەكانی 
یەكەم������ی خولی یانە پاڵەوانەكانی ئەوروپا 
بەڕێ������وە بچێت، كە تیای������دا چەندین یاری 
گرن������گ ئەنجام دەدرێت، ل������ە گرنكترین 
یاریدا یان������ەی ریال مەدری������د میوانداری 
یانەی ئەی س������ی میلان دەكات، خشتەی 

یارییەكان بەمشێوەیە.
یارییەكانی رۆژی سێشەممە

كۆمەڵەی پێنجەم
رۆما ئیتاڵیا – بازل سویسرا

بایرەن میونیخ ئەڵمانیا – كلوج رۆمانیا
كۆمەڵەی شەشەم

مارسلیا فەرەنسا – زیلینا سلۆڤینیا
س������پارتاك مۆس������كۆ روس������یا – چێڵسی 

ئینگڵتەرە
كۆمەڵەی حەوتەم

ئۆكسێر  ئەمس������تردام هۆڵەندە –  ئەیاكس 
فەرەنسا

ریال مەدرید ئیس������پانیا – ئەی سی میلان 
ئیتاڵیا

كۆمەڵەی هەشتەم
س������پۆرتینگ پراگا پورتوگال – بارتیزان 

بلگراد سڕبیا
ئەرس������نال ئینگڵتەرە – شاختار دۆنتسێك 

ئۆكرانیا
یارییەكانی رۆژی چوارشەممە

كۆمەڵەی یەكەم
ئەنتەر میلان ئیتاڵیا – تۆتنهام هۆتس������بێر 

ئینگڵتەرە
تڤێنتی ئەنشخێدە هۆڵەندە – ڤێردەر برێمن 

ئەڵمانیا
كۆمەڵەی دووەم

ش������اڵكە ئەڵمانی������ا – هابوێل ت������ەل ئەبیب 
ئیسرائیل

لیۆن فەرەنسا – بەنفیكا پورتوگال
كۆمەڵەی سێیەم

بۆرسا  ئینگڵتەرە –  یۆنایتد  مانچس������تەر 
سپۆر توركیا

گلاس������كۆ رێنجرز ئوس������كتلندە – ڤالنسیا 
ئیسپانیا

كۆمەڵەی چوارەم
بەرشلۆنە ئیسپانیا – كۆپنهاگن دانیمارك

پاناس������یناكۆس یۆن������ان – رۆبی������ن كازان 
رووسیا.

جێگەی باس������ە گش������ت یارییەكان كاتژمێر 
9.45 خولەك بە كاتی كوردس������تان ئەنجام 

دەدرێن.

خۆرخی لۆرنزۆی ئیسپانی یاریزانی 
تیپی هۆندا لە مۆتۆرسكیل بووە 

پاڵەوانی جیهان لە مۆتۆرسكیل مۆتۆ 
جی پی دوای ئەوەی لە پاڵەوانیەتی 

خەڵاتی مالیزیای گەورە پلەی 
سێیەمی بە دەستهێنا، كە تیایدا لە 
پاڵەوانیەتی مالیزیا یاریزانی تیپی 

وانگێرۆ بووە پاڵەوانی ماراسۆنی شیكاغۆ
یاریزان������ی كینی س������امی وانگێرۆ 
ماراس������ۆنی  پاڵەوانی  ببێتە  توانی 
ئەوەی  دوای  ئەمریكی  شیكاغۆی 
ماوەی ماراسۆنەكەی بە 2 كاتژمێر 
و ش������ەش خولەك و23 چركە بڕی و 
یاریزانی ئەسیوبی تسیجای كبیدی 
پلەی دووەمی بە دەستهێنا و یاریزانی 
ئەس������یوبی فییس������ا لیلیس������ا پلەی 
سێیەمی بە دەستهێنا، بەم ئەنجامە 
یاریزان������ی كینی هاتە پێش������ەنگی 
یاریزانەكانی ماراسۆن لەسەر ئاستی 
جیهان و 500 هەزار دۆلار خەڵاتی 
ئەم مارس������ۆنەی وەرگرت، جێگەی 
باسە س������امی وانگێرۆ ئەمە دووەم 
جارە لەس������ەر یەك������دی نازناوی ئەم 

پاڵەوانیەتیە بە دەست دەهێنێت.
ئافرەت������ان كچە  ئاس������تی  لەس������ەر 
یاریزانی رووس������ی لیلیا شۆبۆكۆفا 

پلەی یەكەمی بە دەس������تهێنا دوای 
ئەوەی ماوەی ماراسۆنەكەی بە دوو 

كاتژمێ������ر و 20 خولەك و 25 چركە 
بڕی

لۆرنزۆ بووە پاڵەوانی جیهان لە مۆتۆرسكیل مۆتۆ جی پی
یاماها ڤالنتینۆ روسی ئیتاڵی پلەی یەكەمی بە 

دەستهێنا و یاریزانی تیپی هۆندا ئەندریا دۆفیتسیوزۆ 
پلەی دووەمی بە دەستهێنا.

بەم ئەنجامە یاریزانی ئیسپانای خۆرخی لۆرنزۆ كۆی 
خاڵەكانی لە پێشەنگی ریزبەندی یاریزانەكان بۆ 313 

خاڵ بەرزكردووە بە جیاوازی زۆری خاڵ لەگەڵ یاریزانی 
تیپی هۆندا دانی بدرۆزا ئیسپانی و یاریزانی تیپی یاماها 

ڤالنتینۆ رووسی لە پلەی سێیەم دێت.
ریزبەندی پاڵەوانیەتی جیهان بۆ مۆتۆسكیل مۆتۆ جی پی

1- لۆرنزۆ 313 خاڵ
2- بدرۆزا 228 خاڵ

3- ڤالنتینۆ رۆسی 181 خاڵ
4- ستونر 180 خاڵ.

5- دۆفیتسیۆزا 159 خاڵ.

